
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Sinjali.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 maj 2021, shqyrtoi ankesën e dërguar nga 

Demira Krujezi kundër Sinjali.com lidhur me publikimin e 

artikullit me titull:”Shpëtohet vajza që tentoi të hidhej nga 

ndërtesa në Prishtinë, flasin nga Policia’’, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me shkrimin e publikuar në portal të lajmeve 

me titull “Shpëtohet vajza që tentoi të hidhej nga ndërtesa 

në Prishtinë, flasin nga Policia’’, dhe pretendimin se bënë 

shkelje të kapitullit VII Privatësia dhe të kapitullit III 

Gjuha e urrejtjes, të Kodit të Mediave të Shkruara.  

 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

 

Media ka publikuar fotografinë e një vajze që ka dashur të 

kryej vetëvrasje në Prishtinë duke tentuar hedhjen nga 

lartësia. Nga foto e publikuar nuk duket dhe nuk dihet se 

kush është e as për kë bëhet fjalë. Lajmi i publikuar nuk 

përbënë shkelje të Kodit të Mediave në asnjë nga pikat. 

 

Andaj KMShK, konsideron se ankesa është e pabazuar.  

  

 

KMShK vendosi si në dispozitiv të këtij vendimi.    

 

 

 

Këshilli i Mediave të Shkruara të Kosovës 


